
Resumo:

De todos os concellos da Terra Cha que levamos estudado, é o de Vilalba o que ofrece un maior nimero de
cruceiros: cento sesenta e tres. A grandes trazos podemos diferenciar dous grandes grupos: os lisos, nos que os
unicos motivos ornamentais se reducen a simples molduras no capitel, e os figurados que, ademais de ter
efixies na cruz, presentan o fuste e o capitel decorados con diversos motivos, entre os que predominan os
simbolos da paixon e as volutas e querubins. Dentro deste ultimo grupo chaman especialmente a atencion os
cruceiros realizados polos Carboeira, familia de canteiros localizada na parroquia vilalbesa de Roman. Da man
desta dinastia son dous os mellores cruceiros desta comarca: o de Lanzan (Tardade) e dos Carboeira (Roman),
excepcionais obras da nosa arte popular.

O cruceiro con data mais antiga, que atopamos, € o situado nas proximidades da igrexa de Boizan, xa que ¢ do

ano 1765. A esta mesma centuria pertence tamén o da igrexa de San Simoén da Costa, realizado en 1793.






